VENDIM
Nr.38, daté 29.12.2005

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamuco Anétar i “ “
Fehmi Abdiu Anétar i “ “
Kristofor Peci Anétar i “ “
Vijollca Megaj Anétare e “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “
Kujtim Puto Anétar i “ “

me sekretare Arbenka Lalica, né datat 16.09.2005, 29.09.2005 dhe 10.10.2005, mori né
shqyrtim né seancé gjygésore me dyer té hapura ¢éshtjen nr.42 Akti, gé i pérket:

KERKUES: BESIM FEJZA, pérfagésuar nga avokat Neshat Fana, me deklarim.

SUBJEKTI | INTERESUAR:KESHILLI | MINISTRAVE, pérfagésuar nga Gentiana Dorézi,
me autorizim.

OBJEKTI: Shfugizimi i vendimit nr.527, daté 8.07.2005 té Késhillit t& Ministrave “Pér
shkarkimin nga detyra té Kryetarit té komunés Sllové, garku Dibér”.

BAZA LIGJORE: Neni 115 i Kushtetutés sé Republikés té Shqipérisé.

Kérkuesi ka parashtruar kéto shkage pér shfugizimin si té papajtueshém me Kushtetutén té
vendimit té mésipérm té Késhillit t& Ministrave:

- Vendimi i Késhillit t&¢ Ministrave cenon réndé pavarésiné e pushtetit vendor;

- Nuk éshté konstatuar asnjé shkelje e réndé e Kushtetutés apo e ligjeve gé té legjitimonte
shkarkimin nga detyra té kryetarit t¢ komunés;

- Ka pérmbushur detyrat sipas ligjit nr.8652, daté 31.07.2000 “Pér organizimin dhe
funksionimin e geverisjes vendore”.

Subjekti i interesuar: Vendimi i shkarkimit nuk bazohet né prova e né ligj.

GJYKATA KUSHTETUESE,

pasi dégjoi relatorin e ¢éshtjes Kujtim Puto, pérfagésuesit e kérkuesit, té subjektit té interesuar
gé u shprehén pér pranimin e kérkesés dhe bisedoi ¢éshtjen né térési,

VEREN:

Me propozimin e ish-Ministrit t&€ Pushtetit Vendor dhe Decentralizimit, Késhilli i Ministrave,
me vendimin nr.527, daté 8.07.2005, ka vendosur shkarkimin nga detyra e Kryetarit t¢ Komunés
Sllové, garku Dibér, kérkuesin Besim Fejza, me motivacionin pér shkelje té rénda ligjore.

Vendimi i mésipérm i Késhillit t& Ministrave éshté akt administrativ me karakter individual,
kushtetutshmériné dhe ligjshméring e té cilit e shgyrton drejtpérdrejt Gjykata Kushtetuese. Kjo e drejté
e késaj gjykate buron nga njé dispozité konkrete kushtetuese (neni 115/2 i Kushtetutés) dhe pérbén njé
pérjashtim nga rregulli i pérgjithshém, sipas té cilit, Gjykata Kushtetuese shqyrton drejtpérdrejt vetém
kushtetutshmériné e akteve me karakter normativ.

Sipas relacionit t& Ministrit t& Pushtetit Vendor dhe Decentralizimit, duke filluar nga muaji
gershor 2004, kjo ministri ka shpérndaré né té gjitha zyrat e shérbimit té gjendjes civile, certifikata me
elemente sigurie. Por, qé& nga muaji dhjetor 2004, jané evidentuar vjedhje té disa serive té kétyre
dokumenteve né disa njési té geverisjes vendore. Né komunén Sllové, garku Dibér, ky fenomen ka
ndodhur né datén 23.04.2005. Né& mesnaté, persona té panjohur kané hapur me forcé derén e jashtme té



zyrave té komunés, e cila kishte gené me celés, dhe mé pas me mjete té forta kané thyer derén e zyrés
sé gjendjes civile ku kané marré té gjithé sasiné e certifikatave té papérdorura gé kané gené gjendje né
até zyre.

Né relacionin e ministrit éshté shprehur opinioni se kjo “vjedhje nuk éshté e rastésishme, por
éshté béré pér géllime abuzive pér té krijuar mundésiné e pérdorimit té tyre si mjet identifikimi pér
zgjedhjet”. Po sipas relacionit, pérgjegjésia e kryetarit t& komunés géndron né até se duke mos marré
masat e domosdoshme pér sigurimin e kétyre dokumenteve, ka krijuar mundésiné e pérdorimit té tyre
né ményré té paligjshme.

Gjykata Kushtetuese nuk konstatoi shkelje té rénda ligjore né veprimtaring e kérkuesit né
kuptim té nenit 115 té Kushtetutés sé Republikés té Shqipérisé.

Né zbatim té detyrave té tij, té parashikuara né ligjin nr.8652, daté 31.07.2000 “Pér
organizimin dhe funksionimin e geverisjes vendore”, dhe duke u bazuar né vendimin nr.4, daté
24.03.2005 té késhillit t& komunés Sllové “Pér strukturén organizative té komunés”, kérkuesi ka
caktuar rojen e objektit duke lidhur edhe kontratén e punés me té, ku pércaktohen detyrat pérkatése. Po
késhtu, komuna ka pasur té punésuar népunésin e gjendjes civile, i cili pérgjigjej jo vetém pér
rregullshmériné e dokumentacionit té asaj zyre, por edhe pér ruajtjen e tyre sipas rregullave.

Nése né ditén e ngjarjes éshté konstatuar mungesa né detyré e rojes sé objektit, si dhe
dokumente jashté kasafortés, kjo ngarkon me pérgjegjési direkte rojen dhe népunésin e gjendjes civile.
Pér kryetarin e komunés, nuk konstatohen shkelje té ligjit dhe aq mé tepér shkelje té rénda té ligjit, né
kuptim té nenit 115 té Kushtetutés qé pérligjin shkarkimin e tij nga detyra. Jo vetém kaq, por nga kjo
vjedhje nuk vértetohet ndonjé pasojé né zhvillimin e zgjedhjeve né até zoné, sepse certifikatat u
nxorrén menjéheré jashté pérdorimit dhe nuk pati raste té votimit dy ose mé shumé heré nga i njéjti
person.

Edhe prokuroria, e cila ka filluar ¢céshtjen penale mbi bazén e késaj ngjarjeje, sipas nenit 134
té Kodit Penal, ka pezulluar procedimin pér moszbulim autori.

Pérsa mé sipér, vendimi i kundérshtuar i Késhillit t¢ Ministrave duhet té deklarohet si i
papajtueshém me Kushtetutén.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té nenit 115 té Kushtetutés, si
dhe neneve 72 e vijues té ligjit nr.8577, daté 10.02.2000 “Pér organizimin dhe funksionimin e
Gjykatés Kushtetuese té Republikés sé Shqipérisé”, njézéri,

VENDOSI:

- Shfugizimin si té papajtueshém me Kushtetutén e Republikés sé Shqipérisé té vendimit
nr.527, daté 8.07.2005 té Késhillit t&¢ Ministrave “Pér shkarkimin nga detyra té kryetarit t& komunés
Sllové té garkut Dibér”.

- Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

